
INTRODUCCIÓN

O presente plan xeral de orientación  corresponde ao curso académico
2014-15.

A  planificación  que  presentamos   da  orientación  educativa  no  noso
centro ven condicionada este ano polos seguintes factores:

-As características do noso centro

-As características da experiencia orientadora no noso centro

-As características do Departamento de Orientación

Características do noso centro

É obvio que o entorno no que se atopa un centro educativo, así como o
alumnado  que  acolle  e  as  ensinanzas  impartidas  nel  condicionan  a
planificación  da  orientación,  xa  que  deben  axustarse  (como  todo  o  labor
educativo en xeral), ás necesidades do mesmo.

As ensinanzas que se imparten este ano no centro son as seguintes:

-EDUCACIÓN SECUNDARIA OBLIGATORIA (11 grupos)

O  alumnado  de  ESO  co  que  contamos  no  centro  presenta  unhas
características en canto a nivel socioeconómico e cultural das familias que se
manteñen similares todos os anos. Estas características explican, en grande
medida, o elevado índice de fracaso escolar e a problemática actitudinal de boa
parte do alumnado  coa que nos atopamos.

As medidas de atención á diversidade que se levarán a cabo este ano
son as seguintes:

-Apoio educativo  proporcionado polo profesorado de Pedagoxía  Terapéutica
(ver programación correspondente). Este ano contamos coa única profesora en
plantilla desta especialidade, que compaxina este labor coa vicedirección do
centro.

Como sempre, logo das sucesivas sesións de avaliación (inicial, 1ª e 2ª)
é  previsible  que   o  nº  de  alumnos  que  recibirán  apoio  de  Pedagoxía
Terapéutica  aumentará  e  reorganizaranse  estes  apoios,  que  se  inician  co
alumnado con máis dificultades académicas xa detectado no derradeiro curso.

3



-Adaptacións  curriculares  individualizadas. A  inicios  do  curso  actual,  do
alumnado que tivo Acis o curso pasado continúa na ESO só unha alumna (este
ano repetindo 2º curso) e un alumno (este ano en 4º de PDC). 
   Do alumnado de nova incorporación hai alomenos unha alumna susceptible
desta medida, xa que a tivo no derradeiro ciclo de Primaria e non acadou todos
os obxectivos.

-Tamén contamos ,para os grupos de 1º e 2º de ESO, co  reforzo educativo
previsto  na  Circular  8/2009  de  atención  á  diversidade  a  unha  parte  do
alumnado ,  que queda exento de cursar  Francés.  Este  reforzo educativo  é
asumido este ano por profesorado dos departamentos de Inglés , Educación
Física , Tecnoloxía, Ciencias Sociais, Galego e Matemáticas.

-Programa de Diversificación Curricular de dous anos , que continúa este ano
en  4º  de  ESO  con  dúas  novas  incorporacións  de  alumnado  procedentes
doutros centros (incorporación extraordinaria ao 4º curso do Programa), polo
que queda constituído finalmente por 10 alumnos.

-Programa Proa, para alumnado da ESO, na modalidade de acompañamento,
en horario de tarde .  Á data actual, aínda non deu comenzo este programa
este curso académico.

BACHARELATOS (4 grupos)

Contamos  este  ano  con  dous  grupos  de  primeiro  e  dous  de  2º  de
bacharelato (modalidades “Ciencias e Tecnoloxía” e  “Humanidades e Ciencias
Sociais”) .

FORMACIÓN PROFESIONAL ESPECÍFICA  (8 grupos)

Este ano impártense os seguintes ciclos :

-Ciclo Medio de Xestión Administrativa (2 cursos)
-Ciclo Medio de Instalacións de Telecomunicacións (2 cursos)
-Ciclo Superior de Comercio Internacional (2 cursos)
-Ciclo Superior de Administración e Finanzas (2 cursos)

FORMACIÓN PROFESIONAL BÁSICA (2 grupos)

Este ano iníciase no centro a nova Formación Profesional Básica, con
dous ciclos formativos, correspondentes aos títulos profesionais de :

-Servizos Comerciais, con grupo de 8 alumnos.
-Electricidade e Electrónica, cun grupo de 8 alumnos

 O alumnado que se incorpora a esta Formación Profesional Básica, está
formado  por  alumnos  con  diferentes  dificultades  para  seguir  os  estudos
básicos pola vía ordinaria (hai alumnos con certas dificultades de aprendizaxe,
alumnos desmotivados, con atraso escolar, etc.).

EDUCACIÓN PARA ADULTOS

A oferta de este ano, en horario de tarde-noite, distribúese deste
xeito:

-Ensinanzas básicas iniciais : Nivel I e Nivel II 

-Educación Secundaria para persoas adultas : Nivel I e Nivel II

-2º curso de PCPI

É  obvio  que  se  trata  dun  alumnado  moi  diverso,  con  intereses  e
actitudes moi diferentes. Esta circunstancia  inflúe, lóxicamente na atención
que  o  noso  Departamento  adica  aos  distintos  niveis,  requerindo  moita
atención,  por  exemplo,a etapa de ensinanza obrigatoria  (ESO),  onde se
atopan  importantes  dificultades  de  aprendizaxe  nunha  grande  parte  do
alumnado, así como moita desmotivación.

Por  outra  banda,  o  labor  titorial  (canal  natural  de  relación  entre  os
alumnos e o departamento de Orientación) é moi diferente nos cursos con
alumnado adulto ou que cursan unha ensinanza post-obligatoria.

Ós  CENTROS  ADSCRITOS  ao  noso  Departamento,  son  o  CEIP
Plurilingúe Antonio Palacios e o CEIP Cruz-Budiño, dos que recibimos o
alumnado para a ESO.

 A existencia de orientadores de Primaria nestes dous centros facilita
moito  o labor de coordinación da orientación entre o instituto  e os dous
colexios.

         
      

Tendo  en  conta  todo  o  anterior,  a  programación  das  actividades  de
orientación para este curso deberá insistir de xeito diferenciado  en aspectos
puntuais, como por ex.:

 -A orientación vocacional (fundamentalmente nos 4º de ESO)

-A relación co mundo laboral  (fundamentalmente os ciclos formativos,  a FP
Básica e os 4º de ESO).

-A orientación académica (fundamentalmente nos cursos finais da ESO e nos
bacharelatos).

.O proceso de aprendizaxe na Toma de Decisións (básicamente nos cursos 3º
e 4º da ESO)

-A formación en Técnicas de Traballo Intelectual (sobre todo, na ESO e na FP
Básica).
Etc.

Por outra banda, as actividades que se corresponden co alumnado-tipo
deste centro deberán englobar o tratamento de temas como a prevención de
drogodependencias,  a  educación  en  valores,  etc.  ,  en  consonancia  coa
realidade do entorno.

 Asi mesmo, as características máis “académicas” dos nosos alumnos
(baixo  rendemento  académico,  problemas  de  aprendizaxe  bastante
xeneralizados,  rexeitamento  á  escola  en  moitos  casos...)  reclaman  unha
atención específica, que ten cabida nesta planificación xeral.

Características da experiencia orientadora no noso centro

A experiencia da actividade orientadora no noso centro (iniciamos este
curso o 21º ano), conleva a vantaxe de ter establecidas e reguladas moitas
pautas de actuación, xa plenamente aceptadas pola comunidade educativa.

Asi mesmo, a existencia dun Departamento de Orientación integrado por
varios profesionais representativos do centro  facilita moito a plena aceptación
da orientación e a súa total integración no proxecto educativo do centro.

Tamén  seguimos  mantendo  que  esta  experiencia  (e  isto  recollémolo
todos os anos na nosa memoria  anual),  conleva unha certa  “desazón”  con
respecto ás tarefas que ten encomendadas ó noso departamento, xa que é
unha realidade a ineficacia de moitas actuacións debido á inabarcabilidad de
funcións que temos que realizar e mesmo polo rexeitamento dalgúns sectores
da Comunidade Educativa respecto dalgunhas destas funcións.

Características do Departamento de Orientación

A constitución do Departamento deste ano é a seguinte:

Profesora  de  Psicoloxía  e  Pedagoxía  (orientadora)-- Asunción  Teijeira
Bautista ,que asume as funcións de xefa do Departamento.

Profesora de Pedagoxía Terapéutica-- Ana Perdiguero Lago ,con funcións de
apoio ó alumnado con necesidades educativas especiais.

Profesora de FOL--- Julia Cerviño Paramés , responsable da información e
formación  ao alumnado no relativo á inserción laboral.

Profesor do ámbito sociolinguístico-- Xosé Manuel Míguez Méndez.

Profesora do ámbito científico-técnico-- Marcelino Veiguela Fuentes.

Orientadora  do  centro  adscrito   CEIP  Antonio  Palacios--Magdalena  Gil
González.

Orientadora do centro adscrito CEIP Cruz-Budiño--- Mª Nieves Fernández
Dobarro.

OBXECTIVOS

Os obxectivos últimos da orientación no centro serán  os comúns a todos
os  departamentos  de  orientación  (colaborar  a  persoaliza-la  educación,  a
atención á diversidade do alumnado e contribuir á axeitada interacción entre os
integrantes da comunidade educativa). Estes obxectivos guiarán a actuación do
noso Departamento no centro.

A concreción dos puntos anteriores  no noso contexto escolar lévanos a
plantexar os seguintes  obxectivos xerais para o presente curso académico,
orientados  así  mesmo  a  facilitar  no  alumnado  a  consecución  das
competencias  básicas  (en  comunicación  lingüística,  matemática,  no
coñecemento  e  interacción  co  mundo  físico,  tratamento  da  información  e
competencia  dixital,  social  é  cidadá,  cultural  e  artística,  para  aprender  a
aprender e autonomía e iniciativa persoal) :

1- Deseñar,  desenvolver e avaliar programas de intervención tras valora-las
necesidades educativas no ámbito da orientación.

2- Participar  no  deseño  e  desenvolvemento  de  medidas  de  atención  á
diversidade.

3- Colaborar no seguimento e avaliación dos Proxectos de Centro e asesorar
ao  profesorado  na  elaboración  das  respectivas  programacións,
fundamentalmente na incorporación nas mesmas de obxectivos, contidos e
actividades dirixidas á adquisición das oito competencias básicas por parte
do alumnado.

4- Conseguir que o centro exerza a orientación profesional e fomentar unha
cooperación  orgánica  e  permanente  entre  o  mundo educativo,  o  mundo
empresarial e as institucións de traballo.

5- Coordinar  o  traballo  de titorías e asesorarlles no desempeño da función
titorial e , en particular en Secundaria no desenvolvemento de contidos e
xeitos de traballo para as horas formalmente consagradas a titoría, sobre
todo  polo  que  respecta  aos  alumnos  que  presenten  algún  xénero  de
problema, tanto estrictamente académico como de comportamento e con
repercusión na vida e na convivencia escolar, contribuíndo deste xeito ás
competencias de ·autonomía e iniciativa persoal” e “social e cidadá”.

6- Facilitar  aos  profesores  a  utilización  na  aula  de  técnicas  específicas  e
instruccións relativas a hábitos de traballo, técnicas de estudo, programas
de ensinar a pensar, etc.,  co que se favoreza á adquisición por parte do
alumnado da “competencia para aprender a aprender”.

7- Colaborar na pronta detección de problemas ou dificultades educativas, de
desenvolvemento e/ou aprendizaxe que presenten os alumnos e a pronta
intervención para tratar de remedialos.

8- Cooperar na relación centro-familias na solución de problemas que afecten
aos seus fillos.

9- Proporcionar  aos  alumnos  unha  orientación  académica  e  profesional
diversificada e individualizada co fin de capacitalos para a propia orientación
no  momento  actual  e  futuro  (competencia  en  autonomía  e  iniciativa
persoal).

10-Facilitar  información  sobre  o  mundo  laboral  e  saídas  académicas  e
profesionais  ás  que  poidan  optar  tralos  estudios  que  están  a  cursar,
empregando  para  este  fin  as  novas  tecnoloxías  como  recurso  habitual
(competencia dixital e no tratamento da información).

11-Facilitar  que  as  sesións  de  avaliación  se  axusten  aos  principios  de
avaliación contínua, formativa e orientativa, asistindo ás mesmas co fin de
proporcionar  e  recibir  información  dos  alumnos  e  apoiar  ó  profesorado
nestas tarefas.

12-Establecer canles de comunicación cos diferentes servicios ou institucións
relacionadas coa orientación educativa.

Pola  súa  banda,  os  OBXECTIVOS  ESPECÍFICOS que  se  derivan  dos
anteriores e nos que basearemos a programación de actividades , son os
seguintes:

-Facilita-la integración dos alumnos no grupo e no centro.

-Obter un coñecemento individual e grupal dos alumnos.

-Facilita-la organización interna da clase.

-Fomentar  actitudes  participativas  e  de  convivencia,  así  como  o
desenvolvemento  de habilidades sociais.

-Facilitar  o traballo de colaboración de grupo e a toma de decisións por
consenso.

-Fomentar actitudes positivas de avaliación mediante a autoavaliación e a
coavaliación.

-Fomentar actitudes motivadoras que faciliten a aprendizaxe.

-Implementar  o  uso  das  técnicas  de  traballo  intelectual  no  proceso  de
ensinanza-aprendizaxe.

-Informar sobre as opcións académicas ao remate dos estudios de fin de
etapa ou ciclo.

-Facilitar información para determinar unha elección axeitada en canto ao
seu futuro académico-profesional.

-Facilita-lo uso axeitado do tempo libre.

PLANIFICACIÓN XERAL E DEFINICIÓN DE ACCIÓNS PRIORITARIAS

Como xa temos establecido dende a existencia deste Departamento, o
modelo   teórico  que  asumimos  é  a  “intervención  por  programas”,  como
alternativa o “modelo de servizos”, entendendo que non hai que esperar a que
se produza unha demanda de xeito explícito para iniciar a intervención senón
que ésta debe adiantarse á mesma aparición do problema.

Do  mesmo  xeito,  entendemos  que  debe  superarse  a  actuación
predominantemente terapéutica e pasiva ( no sentido de que a demanda do
servicio xenere a acción) e actuar non só sobre o problema, senón tamén sobre
o contexto que o xenera.

O  anterior  conleva  dar  prioridade  aos  principios  de  prevención  e
desenvolvemento dirixidos á totalidade dos alumnos ( non só ós alumnos con
necesidades  educativas  especiais),  poñendo  o  énfasis  na  actuación  como
anticipación da demanda.

Esta concepción da orientación como un proceso non implica que teña
que ser un proceso uniforme nin homoxéneo. Existen momentos cruciais na
escolaridade que requiren unha intervención especial. Entre estes momentos
son especialmente importantes no noso contexto:

-A superación do período de escolaridade obligatoria
-A incorporación aos estudos superiores

           -A incorporación ó mundo laboral

Finalmente,  tamén  temos  que  sinalar  que  asumir  o  modelo  de
intervención  por  programas  significa  entender  o  funcionamento  destes
integrados  no  currículum,  coa  vontade  de  renunciar  a  certas  actividades
tradicionais en beneficio dos novos obxectivos e adicando o tempo, materiais e
recursos  apropiados.  E  ,  necesariamente,  contando  coa  implicación  do
profesorado.

Logo da anterior declaración de intencións exporemos  o noso plan xeral
de  actuación  para  o  presente  curso  académico,  facendo  referencia  os
seguintes aspectos:

-Programas de actuación

-Niveis de actuación

-Actuacións prioritarias este ano

De seguido faremos o relatorio de actividades concretas a desenvolver
este ano, incuíndo o tres aspectos citados, que se refiren a :

Programas de actuación

-Programa de apoio ó proceso de ensinanza-aprendizaxe

-Plan de acción titorial

-Plan de orientación académica e profesional

Niveis de actuación

-En relación ó Centro

-En relación ós alumnos

-En relación ós titores

-En relación ás familias

-En relación a outras institucións

Accións a priorizar este ano

Teremos en conta, á hora do deseño de actividades a normativa
vixente sobre “Atención á diversidade” na nosa Comunidade Autónoma, así

como as instruccións da circular 10/2010 para a coordinación de actuacións
e  establecemento  de  accións  prioritarias  dos  servizos  de  orientación
educativa e profesional  (que é a última recibida ).

Segundo estas instruccións, priorizaremos as seguintes accións:

1-  Asesoramento  ao  equipo  directivo  sobre  o  contido  do  proxecto
educativo  e  os  documentos  que  o  integran,  especialmente  nas
medidas de atención á diversidade e a acción titorial.

Hai que salientar que , respecto deste punto, temos establecida dende
hai tempo a nosa intervención directa nas actuacións que se sinalan .

2-Elaboración  e  posta  en  práctica  de  programas  destinados  á
prevención e detección precoz de dificultades de aprendizaxe.

Neste  aspecto,  a  colaboración  cos  centros  de  Primaria  dos  que
recibimos  alumnado  é  fundamental,  e  xa  temos  establecidas  varias
actuacións,  como  proporcionar  ao  profesorado  titor  de  6º  de  Primaria
cuestionarios  de  recollida  de  información  sobre  o  alumnado  con
necesidades educativas específicas, ou unha ficha-resumo, ás respectivas
orientadoras sobre todo o alumnado que presente características especiais
(inmigrantes, etnia xitana, alumnado con discapacidade, etc). Tamén, nas
reunións de coordinación xa establecidas coas orientadoras analizamos as
problemáticas  que  se  desenvolven  sobre  todo  na  secundaria  e  faise
especial fincape´na prevención en Primaria. Este ano, continuaremos  estas
actuacións,  convocando  por  ex.,a  reunión  xa  establecida  entre  o
profesorado do derradeiro ciclo de Primaria e o profesorado de 1º de ESO
para  o  trasvase  de  información  sobre  as  problemáticas  reiteradas
detectadas, na que previsiblemente surdirán propostas de mellora , como
ocorriu en anos anteriores.

3-Axuste  das  propostas  de  apoio  educativo  á  realidade  de  cada
alumno.

Esta  é  unha  actuación  que  consideramos  imprescindible,  polo  que
continuaremos  tratándoa  dun  xeito  persoalizado  na  coordinación  co
profesorado  de  área,  tanto  por  parte  da  profesora  de  PT  como  da
orientadora.

4-Asesoramento aos distintos departamentos e profesorado en xeral
sobre  o  axuste  e  desenvolvemento  das  concrecións  curriculares,
programacións de curso e/ou ciclo, das medidas de reforzo educativo
e nas adaptacións curriculares.

Este tipo de asesoramento realizamólo sempre no caso das Acis. Nos
demáis casos, depende sempre da demanda do profesorado,  aínda que
amosamos a nosa total  dispoñibilidade a  colaborar  en  todo o  que sexa
necesario.

5-Asesoramento a toda a comunidade educativa sobre as diferentes
medidas  e  recursos  para  a  atención  ao  alumnado  con  necesidade
específica de apoio educativo.

Neste aspecto, seguiremos as mesmas pautas que en anos anteriores,
ben dun xeito xeral (en reunións co profesorado implicado, familias…), ben
dun xeito máis persoalizado (entrevistas persoais, actuacións directas…)

6-Colaboración  co  profesorado  titor  no  desenvolvemento  do  plan
titorial e asesoramento en xeral a toda a comunidade educativa sobre
os  procesos  de  admisión,  as  accións  de  acollida,  os  cambios  de
centro e a participación na organización e goberno dos centros.

Respecto  do  Plan  titorial,  contamos  cunha  hora  semanal  para
coordinación cos titores, por niveis, polo que temos a oportunidade de tratar
estes  temas  puntualmente.  Hai  que  sinalar  ,  unha  vez  máis,  que
consideramos imprescindible a implicación do profesorado titor e a súa boa
disposición a traballar co departamento de orientación dun xeito coordinado.

7-Colaboración co profesorado na elaboración de protocolos para a
avaliación inicial do alumnado.

A nosa participación, sobre todo a da profesora de PT e a orientadora
nas “avaliacións cero” dos grupos da ESO inclúe a recollida de información
tanto  grupal  como  individual,  nun  documento  elaborado  por  nós,  das
características do alumnado escolarizado na ESO.   Nas demáis etapas
educativas  do  centro  recolleremos  tamén  información  por  escrito  das
características dos grupos., e proporcionaremos a todo o profesorado que o
desexe protocolos de recollida de datos iniciais (similares aos que xa teñen
os titores).

8-Deseño e posta en práctica de programas destinados á promoción
da convivencia e á resolución pacífica de conflictos e asesoramento
na elaboración do plan de convivencia do centro.

Seguiremos  participando  nas  reunións  da  comisión  de  convivencia  e
elaboraremos algún programa de resolución de conflictos, previsiblemente
na ESO e FP Básica ,insertos no PAT.

9-Asesoramento  á  comunidade  educativa  sobre  a  elaboración  e
apicación das normas de organización e funcionamento.

Neste  punto  resolveremos  as  demandas  concretas  que  se  nos
propoñan.

10-Concretar  neste  plan  anual  as  actuacións  previstas,  cos  seus
destinatarios,  responsables  da  súa  execución  e  temporalización
correspondente.

11-Incluir  na  memoria  final  deste  departamento  as  propostas  de
mellora para o curso seguinte.

12-Colaboración nos procesos de avaliación do centro.
A orientadora seguirá asistindo a todas as sesións de avaliación da ESO

e bacharelatos, ademáis daquelas nas que se requira o seu asesoramento.
No  caso  da  avaliación  de  programas  levados  a  cabo  no  centro,  do
funcionamento  da  aula  de  convivencia,  etc  tamén  prestará  a  súa
colaboración.

A profesora de PT seguirá asistindo a todas as sesións de avaliación dos
grupos do  alumnado que atende.

13-Asesoramento a toda a comundade educativa sobre os proxectos
de mellora e calidade do sistema educativo.

Estaremos a disposición do que se nos requira neste aspecto.

14-Colaboración ,facilitando a información requerida ,no drdorienta.

15-Orientación  ,ás  persoas  demandantes,  sobre  todo  o  proceso  de
acreditación de competencias.

16-Colaboración na difusión e apoio de accións de fomento da cultura
emprendedora no alumnado do centro.

Promoveremos  accións  ao  respecto,  mediante  conferencias  ou
obradoiros, sobre todo dirixidos ao alumnado máis directamente implicado
na inserción laboral.

17-Asesoramento  ao  alumnado  nos  momentos  de  transición
académica  ou  ao  mundo  laboral  ,  sobre  itinerarios  formativos,
validacións,  elección  de  materias,  competencias  para  a
empregabilidade e técnicas de búsqueda de emprego.

As  accións  de  xeito  grupal  a  realizar  neste  sentido  xa  aparecen
recollidas  no  noso  documento  do  plan  de  orientación  académico-
profesional. As actuacións máis individuais faranse a través de entrevista
persoal coa orientadora e a profesora de FOL.

18-Información  ao  alumnado,  familias  e  profesorado  sobre  as
necesidades  do  contorno  productivo,  oportunidades  do  mundo
laboral, o autoemprego e a creación de empresas.

Contamos  cun  taboleiro  propio  onde  expoñemos  os  folletos,
convocatorias, informacións puntuais, etc relativos a esta temática. No plan
de  orientación  académico-profesional  indícanse  tamén outras  actuacións
sobre todo co alumnado.

20-Asesoramento, sobre todo ás persoas adultas, sobre a importancia
da formación ao longo da vida para a mellora profesional ou para a
incorporación ao mundo laboral.

A orientadora incluirá nas súas charlas de orientación ao alumnado de
educación de adultos este aspecto. Ademáis, coma sempre, puntualmete,
en entrevistas persoais informará e asesorará a quen o requira sobre estes
temas.

21-Orientación e asesoramento para a consecución das competencias
profesionais  de  nivel  1  conducentes  a  un  certificado  de
Profesionalidade .

Incluiremos a información sobre este aspecto nas sesións do PAT e o
POAP tanto dos últimos cursos da ESO como dos grupos da FP Básica.
.

22-Promover  medidas  para  a  diminución  do  absentismo  escolar  e
abandono temperá dos estudos.

Continuaremos coa nosa colaboración cos Servizos Sociais Municipais,
así como co Servizo de Menores da Xunta no seguimento dos casos de
absentismo.  Procuraremos  reunións  individualizadas  co  alumnado  e
familias, nas que estén presentes todos os axentes posibles implicados.

23-Establecemento  de  medidas  de  coordinación  sistemáticas  coas
xefaturas  de  departamento  dos  centros  de  primaria  que  temos
adscritos.

Ademáis  da  reunión  trimestral  na  que  están  presentes  as  dúas
orientadoras de Primaria, seguiremos co contacto directo das orientadoras
vía correo electrónico ou telefónico cando sexa necesario. Continuaremos
coas xornadas de portas abertas dirixidas ás familias e alumado de nova
incorporación  (finais  de  curso),  nas  que  estarán  presentes  tamén  as
respectivas orientadoras. 

24-Promoción da coordinación entre a xefatura do departamento de
orientación e o profesorado de FOL, así como entre os servizos de
orientación da zona coa finalidade de favorecer o desenvolmento e a
integración laboral do alumnado.

Proporemos algunha reunión cos departamentos de orientación da zona 

25-Asesoramento a toda a comunidade educativa sobre o PDC e a FP
Básica

A orientadora seguirá atendendo individualmente a todos aqueles que
soliciten  información  sobre  estes  programas.  En  ámbolos  dous  casos,
enviarase información por escrito ás familias do alumnado proposto .

26-Asesoramento  ao  conxunto  da  comunidade  educativa  da  ESO
sobre : programas de reforzo nas áreas instrumentais básicas, sobre
os  programas  de  recuperación,  sobre  os  programas  específicos
persoalizados,  sobre  a  aula  de  atención  educativa  e  sobre  os
programas de habilidades sociais elaborados.

Informaremos  puntualmente  a  quen  o  solicite  e  suxeriremos  ao
profesorado titor que informe ás familias sobre as medidas concretas con
cada  alumno  implicado.  A  orientadora  atenderá  todas  as  peticións  de
asesoramento  na  posta  en  práctica  destes  programas  ,  así  como  de
información ás familias en entrevista persoalizada.

De seguido,  iremos relatando todas as actividades concretas a
realizar  en  relación  ós  distintos  axentes  educativos.  Asi  mesmo,  iremos
nomeando  aos  integrantes  do  noso  departamento  máis  implicados
directamente en cada unha destas accións.

Neste relatorio de actividades iremos facendo alusión a cada un
dos tres Programas de actuación aos que se fixo referencia anteriormente : O
“Programa de apoio ó proceso de ensinanza-aprendizaxe”, o “Plan de acción
titorial”  e  o  “Plan  de  orientación  académico-profesional”,  polo  que  as
actividades  específicas  programadas  para  cada  un  deles  aparecerán
desglosadas en relación a cada axente educativo.

Actividades en relación ao Centro

Dentro  do  Programa  de  apoio  ó  proceso  de  ensinanza-aprendizaxe,
incluirase :

-A participación nas reunións da Comisión de Coordinación Pedagóxica
(todos os integrantes do departamento).

-A  participación  na  elaboración  ou  revisión  dos  proxectos  de  centro
(todos os integrantes do departamento).

-O  apoio  ó  labor  docente  do  profesorado,  sobre  todo  en  cuestións
metodolóxicas e  en pautas de actuación, impulsando a inclusión de temas
transversais nas áreas...( todos os integrantes do Departamento).

-O  asesoramento  técnico  ao  equipo  directivo  en  aspectos  de  tipo
psicopedagóxico (orientadora).

- O asesoramento ó equipo directivo e ó profesorado en xeral na mellora
da atención á diversidade,nas distribucións dos grupos de aula, nas propostas
de tipo metodolóxico para o desenvolvemento das clases,etc.
( orientadora)

-A asistencia e asesoramento ás sesións de avaliación (orientadora e
PT).

Dentro do Plan de Acción Titorial incluirase:

-A proposta do PAT da ESO segundo as directrices marcadas pola CCP
(todos os integrantes do Departamento).

-A adquisición e facilitación de material ao titor  para o desenvolvemento
do PAT (orientadora).

-As reunións de coordinación cos titores (orientadora).

Continuaremos coa realización da “Avaliación Cero”, que facemos todos
os anos ao inicio do curso (deixando un tempo prudencial para o coñecemento
do alumnado novo e a posta ó día tamén do profesorado novo no centro). Esta
avaliación inicial permite detectar aqueles casos necesitados de atención por
parte  do  noso  departamento  e,  asi  mesmo,   serve  de  actividade  de
coordinación cos centros que temos adscritos.

- A colaboración cos titores na revisión dos expedientes académicos dos
alumnos,  preferentemente  nos  casos  de  cambio  de  centro,  cando  exista
desfase entre a idade cronolóxica e o curso no que están escolarizados, ou no
caso de acnees.  Esta tarefa farémola nos primeiros momentos do inicio do
curso  e  contando  ademáis  coa  colaboración  das  orientadoras  dos  centros
adscritos de primaria ,para ampliar a información que necesitemos (orientadora
e PT).

-A colaboración  na atención  individualizada aos titorandos,  facilitando
aos  titores  documentos  de  recollida.  de  datos  persoais  dos
alumnos,documentos de apoio relativos á técnica das entrevistas, guións de
rexistro, etc. (orientadora).

- O asesoramento aos titores ( e ó profesorado en xeral), na mellora das
relacións sociais e da convivencia no centro,ofrecendo pautas de actuación nos
casos de relacións conflictivas profesor-alumno. Nesta actividade procurarase
implicar  ás  familias  directamente  para  lograr  uns  resultados  máis  efectivos
coordinando tódolos esforzos.

Dentro do Plan de Orientación Académica e Profesional  incluirase :

-A coordinación de actividades extraescolares que faciliten a información
sobre os distintos campos profesionais (tódolos integrantes e , especialmente,
a profesora de FOL).

-A coordinación das opinións do equipo directivo e titores á hora de
elaborar o consello orientador (orientadora).

Actividades en relación aos alumnos

A  relación  de  actuacións  concretas  a  desenvolver  por  este
Departamento este ano son:

Dentro do Plan de apoio ó proceso de ensinanza-aprendizaxe  incluirase :

-A detección de novos alumnos con nees (orientadora e PT)

-O apoio individual aos alumnos con nees (PT)

-O  apoio  “grupal”  ao  alumnado  na  adquisición  de  técnicas  de  traballo
intelectual,  programas  de  reforzo,  de  mellora  do  rendemento...  (todos  os
integrantes, pero especialmente a orientadora e o profesorado de ámbito).

-A atención individualizada aos alumnos que o demanden ou sexan remitidos
por profesores, etc., mediante entrevistas (orientadora).

-A proposta e participación na elaboración ( en colaboración cos profesores de
área  e  o  titor  do  alumno)  das  Acis  propostas  para  este  ano,  e  tamén  no
seguimento  e  revisión  das  que  xa  temos  en  marcha  (orientadora,  PT  e
profesoras de ámbito).

Dentro do Plan de acción titorial  incluirase :

-Facilitar  a  intervención  dos  alumnos  no  PAT  ,  propoñendo  metodoloxías
participativas  nas  sesións  semanais  de  aula   (role-playing,  grupos
cooperativos .).

-Intervir no apoio ao alumnado nos momentos-clave, como son o ingreso no
centro, o cambio de ciclo, a elección de optativas...(todos os integrantes).

-Propoñer a atención á “Educación para o lecer” (todos os integrantes)

(No  documento  “Plan  de  acción  titorial”  está  recollido  todo  o
desenvolvemento das accións concretas dirixidas ao alumnado do centro e
especificado por niveis).

      
Dentro do Plan de Orientación Académica e Profesional :

-Todas as actividades do Plan titorial encamiñadas a que o alumnado teña un
mellor coñecemento de sí mesmo.

-Sesións específicas  e charlas ao alumnado sobre itinerarios  académicos e
profesionais  e  sobre  a  situación  actual  e  tendencias  do  mundo  laboral
(fundamentalmente a profesora de Fol e a orientadora).

-Realización dalgún programa de orientación vocacional ( ORIPRO ou algún
semellante) no nivel de 4º da ESO.

-Visitas  a  organismos  (universidades,  centros  con  ciclos  de  formación
profesional distintos aos que temos no noso centro...) e “feiras de educación”.
(Todos os integrantes).

-Asesoramento individualizado cara  ao alumnado neste  tema (orientadora  e
profesora de FOL).

Actividades en relación aos titores

Procuraremos canaliza-la maior parte do traballo por medio da acción
titorial. As concrecións do relativo aos tres programas aos que nos estamos a
referir  xa vai especificado en cada apartado, sobre o traballo a desenvolver
pola función titorial.

Actividades en relación ás familias

A finalidade primordial será implicar aos pais no proceso educativo dos
seus fillos no centro, polo que as actuacións previstas para este ano serán  a
realización  de  actividades  informativas  e  orientadoras  que  impliquen  ás
familias, como as que se relatan de seguido:

Dentro do Programa de apoio ó proceso de ensinanza-aprendizaxe

-Informar aos pais de alumnos novos no centro da existencia e finalidade deste
Departamento de Orientación (orientadora). Neste sentido continuaremos coas
reunións  cos  pais  ao  inicio  do  curso  escolar,  promovidas,  desde  a  súa
instauración no centro, polo noso Departamento.

-Informar  aos  pais  sobre  aquelas  cuestións  nas  que  é  especialmente
importante a súa participación no proceso, como ocorre por ex. coa actitude
ante o estudo na casa dos seus fillos (orientadora e PT).

-Entrevistas persoais da orientadora cos pais de alumnos con algún problema
(de aprendizaxe, conductual...).

Dentro do Plan de acción titorial :

-Informar ás familias sobre a existencia do PAT e do seu contido .Isto farase xa
a nivel xeral nas reunións  de inicio de curso, aínda que tamén pode facerse

puntualmente nalgunha entrevista  con algún pai/nai  si  a situación o require
(orientadora).

-Programar  algunha  actividade  formativa  dirixida  aos  pais  (todos  os
integrantes),  a  concretar  dependendo  das  necesidades  detectadas  polo
profesorado titor.

Dentro do Plan de orientación Académico e Profesional :

-Informaremos aos pais sobre as saídas académicas e profesionais dos seus
fillos ao remate dos estudios que están a cursar, programando reunións grupais
e/ou aportando material  informativo  ao respecto,  ademáis das intervencións
individualizadas realizadas pola orientadora sobre este tema.

Actividades en relación a outras institucións

Este  Departamento  de  Orientación  procurará  o  contacto  con  outros
centros,  empresas  ou  institucións  que  faciliten  a  toma  de  contacto  coa
realidade  académica  e  laboral  dos  alumnos  implicados  neses  temas.  Máis
concretamente:

Dentro do Programa de apoio ó proceso de ensinanza-aprendizaxe  incluirase :

-A  relación  cos  centros  de  Primaria  que  temos  adscritos  .  A  necesaria
coordinación dos respectivos plans de orientación, como  é  preceptivo pola lei,
farase  inmediatamente  iniciado  ó  curso,  coas  reunións  das  orientadoras  e
posteriormente,  ademáis  da  reunión  trimestral,  faranse  cantas  sexan
necesarias si a situación o require.

O  deseño  e  a  proposta  de  accións  encamiñadas  á  atención  temperá  e  á
prevención de dificultades de desenvolvemento e  de aprendizaxe dos alumnos
dos centros adscritos. En concreto, e como xa fixemos en cursos pasados,
continuaremos coas propostas de traballo de potenciación da linguaxe oral xa
dende  a etapa de Infantil.

-A posta en contacto con outras institucións relacionadas con alumnos puntuais
con algunha problemática  :  familiar  (servicios sociais  do concello),  sanitaria
(sistema sanitario) , etc.

Dentro do Plan de Acción Titorial :

-Promoveremos actividades de relación co entorno relacionadas  co PAT, como
charlas , visitas, etc (todos os integrantes).

Dentro do Plan de Orientación Académica e Profesional  incluiranse :

-Actividades  de  relación  co  servizo  Galego  de  colocación,  empresas...
(profesora de FOL).

-Actividades de relación coa Universidade (orientadora).

-Actividades de relación con outros centros educativos , como por exemplo as
visitas  acompañando  a  alumnado  a  algún  instituto  con  ciclos  formativos
distintos aos nosos (orientadora).

-Actividades  de  relación  con  outras  institucións,  como  centros  de
desenvolvemento local, Casas-obradoiro...(profesora de FOL).

Ao longo do curso escolar cubriranse as citadas áreas de traballo
con maior ou menor intensidade, dependendo do momento concreto. Así, por
ex. , as actividades relacionadas coas familias ou con outras institucións son
máis  puntuais  mentres  que  as  relacionas  co  alumnado  ou  co  labor  titorial
abranguen todas as  etapas do curso.

Temporalización

Primeiro Trimestre.-  As actividades a realizar específicamente neste período
polo  Departamento  de  Orientación  serán  as  destinadas  a  lograr  un  bo
coñecemento individual do grupo-clase polos titores e o coñecemento individual
dos alumnos mediante cuestionarios de datos persoais que se facilitarán aos
titores. Tamén, todo o relativo á posta en marcha das titorías a principio de
curso (xornadas de acollida, sesións para a elección de delegado de curso...).

Nesta parte do curso son especialmente importantes as reunións cos
titores  para  intercambiar  impresións  sobre  a  actividade  titorial  e  establecer
pautas de actuación, sobre todo no caso das titorías da ESO.

Tamén é o momento de facilitar material que axude ó labor da titoría
(fichas-rexistro  para  as  entrevistas  cos  pais  e  alumnos;  consellos  sobre  as
entrevistas; outros documentos de apoio...).

O  proceso de intervención que temos xa establecido no noso centro
consiste no seguinte:

-Avaliación Cero (avaliación inicial nos cursos ,onde se detectan
as primeiras necesidades).

-Remisión  ao  Departamento  de  Orientación   dos  alumnos  que
presenten algunha problemática.

-Avaliación  psicopedagóxica  por  parte  da  orientadora  para
diagnosticar os casos remitidos.

-Derivación á profesora de Pedagoxía Terapéutica dos casos dos
alumnos con nees. que precisen atención especial.

-Atención aos casos individuais ou colectivos  de problemas de
tipo conductual ou de outra índole.

O procedemento de intervención incluirá a posta en contacto coa familia
e , lóxicamente, tomarán parte activa os profesores do alumno ou curso en
cuestión e moi especialmente o titor. Trátase en todo caso de procurar seguir
pautas de actuación conxuntas.

Na  detección  inicial  de  necesidades  obteremos  datos  definitivos  dos
potenciais programas específicos a desenvolver durante este curso.

Teremos en conta, tamén, a posibilidade de posta en contacto co Equipo
de  Orientación  Específico  para  consultas  puntuais  ou  para  solicita-la  súa
intervención cando proceda.

A necesaria relación cos Centros Adscritos iniciarase tamén nesta parte
do curso.

Como é lóxico, todas as funcións atribuídas a cada un dos integrantes
do Departamento de Orientación comezarán a realizarse dende o  principio,
como son a asistencia ás reunións da CCP, as propias reunións mensuais do
noso Departamento (nas que se debatirán tódolos temas relativos á orientación
do  centro  e  se  tomarán  decisións  consensuadas),  a  asistencia  á  primeira
sesión de avaliación,etc.

Segundo Trimestre.- Este trimestre é o do desenvolvemento pleno da labor
orientadora. Agora temos datos concretos sobre os alumnos, sobre o traballo
efectivo das titorías e sobre os casos máis problemáticos no centro. Toda esta
información  será  unha  valiosa  axuda  para  a  intervención  orientadora,  que
previsiblemente comenzará a obter froitos.

Continuarán,  polo  tanto,  as  reunións  cos  titores,  as  entrevistas
individuais cos alumnos con nees., o apoio ó labor docente, o asesoramento
nas sesións de avaliación...

Terceiro Trimestre.- Na última parte do curso é especialmente importante todo
o referente á orientación académica e profesional. Potenciaranse actividades
destinadas a cubrir este campo, a través das titorías, saídas, charlas,etc.

Tamén  é  este  o  momento  apropiado  para  establecer  contactos  co
mundo laboral, universidade e outros centros de estudos.

O resto das actividades ás que se fixo alusión (asistencia ás sesións de
avaliación,  asesoramento  ao  equipo  directivo,  entrevistas  aos  alumnos,
pais,outros profesionais, etc.) continuaránse a realizar procurando reservar a
parte final do curso para a recapitulación do feito : avaliacións de programas
implantados, decisións cara o vindeiro curso...,etc.

23



Recursos materiais

Contamos , no centro, cun gabinete de orientación onde está instalada a
orientadora  para o exercicio das súas funcións . Asi mesmo , é o lugar onde se
fan as reunións tanto do propio Departamento como as de coordinación cos
distintos titores, equipos docentes, etc.

Neste gabinete hai un ordenador, ficheiros e bibliografía básica adquirida
ata o momento co orzamento asignado ó Departamento, que abarca manuais
de  orientación  xeral,  de  contido  sobre  acción  titorial,  de  psicoloxía,  de
intervención educativa,etc. Tamén dispoñemos de teléfono independente e dun
mobiliario básico . Así mesmo, temos asignado un ordenador portátil para uso
do Departamento, un lápiz de memoria e unha destructora de documentos.

Entre as baterías de test adquiridas ata o de agora atópanse probas
para avaliar a persoalidade, intelixencia, probas perceptivas, etc, 

Contamos  tamén  cun  aula  de  Pedagoxía  Terapéutica  onde  se
concentran os recursos a empregar no apoio ao alumnado con necesidades
educativas especiais.

Nun dos taboleiros informativos  situados na entrada do centro temos
tamén  un  espazo  reservado  ao  Departamento  de  Orientación  para  expor
información  de interese  para  o  alumnado  (datas  de probas,  publicidade  de
estudos…).

AVALIACIÓN

      Como en todas as planificacións de traballo que se fan en educación,
tamén temos que facer referencia aquí a avaliación. É lóxico que dalgún xeito
avaliemos a efectividade da acción orientadora nos ámbitos citados.

É por isto polo que avaliaremos por separado cada un dos tres grandes
programas  de  actuación  (  o  programa  de  apoio  ó  proceso  de  ensinanza-
aprendizaxe, o Plan de Acción Titorial e o Plan de Orientación Académica e
Profesional), no que respecta non só ao deseño das propostas, senón tamén
ao desenvolvemento e ao grao de efectividade das mesmas.

Para  realizar  eficazmente  esta  avaliación  procuraremos  empregar
intrumentos de medida fiables (cuestionarios,sondeos...) que impliquen a todos
os  afectados  e  que  deberán  servir  en  todo  caso  para  a  mellora  das
experiencias futuras. 

Mª Asunción Teijeira Bautista
Xefa do Departamento de Orientación

ANEXO

PROGRAMACIÓN DE PEDAGOXÍA TERAPÉUTICA   2014-2015

No presente curso escolar a profesora de Pedagoxía Terapéutica ten
reducido o seu horario lectivo debido a que e a vicedirectora do centro.

Comenzarase o apoio cos alumnos que xa o recibían no curso pasado, a
maioría  con  adaptacións  curriculares,  co  novo  alumnado  coas  mesmas
características  e  cun  alumno  inmigrante  procedente  de  Pakistán  sen
coñecemento  do  noso  idioma.  A  partires  da  avaliación  inicial,  no  mes  de
outubro,  e  previsible  o  incremento  de  novo  alumnado  con  necesidade
específica de apoio educativo, procedente dos centros adscritos.

O  apoio  realizarase  de  forma  combinada,  na  aula  de  PT  e  na  aula
ordinaria dependendo de cada caso. 

 
O apoio dentro da aula ordinaria consistirá básicamente no seguimento

da clase, sempre que sea posible, nas explicacións complementarias e control
das tarefas realizadas na casa. Asimesmo incidirase na boa grafía, ortografía,
limpeza  nos  traballos,  coidado  do  material,  respeto  aos  compañeiros  e
profesores, bo comportamento, centrala sua atención, animalos a traballar, etc.

O  apoio  fora  da  aula  basearase  no  desenvolvemento  e  mellora  das
Competencias  Básicas  que  permitan  encamiñar  todo  o  alumnado  cara  o
traballo  dunha  formación  integral.  (D133/2007  do  5  de  xullo  currículo  de
secundaria).
_Competencia en comunicación lingüística: Expresar e interpretar de forma
oral  e  escrita  pensamentos,  emocións,  vivencias,  opinións,  creacións.  Ler  e
escribir.
_Competencia  matemática:  Coñecer  e  usar  os  elementos  matemáticos
básicos (medidas, símbolos, elementos xeométricos…), aplicar estratexias de
resolución de problemas a situacións cotiáns, razoar matematicamente.
_Competencia social e cidadá: Habilidades sociais, cooperar e convivir.
_Competencia  para  Aprender  a  aprender:  adquirir  gusto  por  aprender.
_Autonomía e iniciativa persoal: traballar cooperativamente.

 Será necesario realizar un traballo de coordinación co equipo docente e
titores de cada alumno dende o primeiro momento, para organizar os apoios.
Asimesmo informarase as familias das medidas de apoio adoptadas e pedirase
a sua colaboración durante todo o curso fomentando actitudes participativas
nas actividades propostas e deseñadas para os seus fillos.

